
Буряад литература хадаа совет буряадай түүхэ- 
тэй, орон соохи социалистическэ байгуулалтын гол шатануудтай, 
арад зонойнгоо ажабайдалтай нягта холбоотой хүгжэжэ, оло- 
национальна совет литературын таһаршагүй нэгэ хубинь боло- 
но.

Литературын урогуудта түрэлхи литератураяа үзэхэдөө, 
һурагшадай ухаан бодол хүгжэхэ, мэдэсэнь гүнзэгы болохо 
байна. Уран зохёол уншахадаа, һурагшад Коммунис партиин 
ба Советскэ правительствын ябуулжа байһан политикатай, 
ажал хэрэгтэй танилсана. Буряад болон бусад арадуудай хани 
барисаан, тэдэнэй хэрэг үйлэ, абари зан, гурим заншал, һургаал 
заабари, һанал бодол, хүсэл эрмэлзэлые дэлгэрэнгыгээр мэдэжэ 
абаха болоно. Уран зохёол соо бодото байдал юрэ буулган ха- 
руулагдадаг бэшэ, харин ажабайдалай үзэгдэлнүүдые типичес- 
кэ дүрэ болгожо, коммунис удха оруулжа харуулдаг гэжэ һу- 
рагшадта ойлгуулха ёһотой.

9-10 классуудта литература үзэхэ программа соо гол түлэб 
хоёр (обзорно ба монографическа) янзаар үзэгдэхэ түсэбүүд 
оруулагданхай. Зохёолнуудые үзэхэдөө, уран зохёолнуудай 
тексттэй һурагшад уридшалан танилсаһан байха ёһотой. Жэ- 
шээлбэл, «Үүрэй толон», «Нойрһоо һэриһэн тала» г. м. зохёол­
нуудые шэнжэлэн үзэхэдөө урид һурагшад эдэниие заатагүй ун- 
шаһан байха болоно. Ехэ зохёолнуудые класс соо бултыень ун- 
шахын аргагүй дээрэһээ һурагшад гэртээ уншаһан зохёолоороо 
тобшохон конспект бэшэхэ, уншаһан тухайдаа реферат зохёохо, 
түсэб табиха, цитатануудые сээжэлдэхэ болоно. Зохёолой ана­
лиз хэхэдээ, идейнэ удхыень элирүүлэн гаргахадаа, асуудалнуу- 
дые табижа, харюу абаха, зарим эпизодуудыень дабтаха ба 
хөөрүүлхые, мүн уран гоёор уншаха ябадалые багшада һайшаан 
дурадхагдана.

Ном гансашье һурагшадай үзэхын тула бэшэгдэдэг бэшэ, 
мүн багшадашье бэшэгдэнэ. Учебник уншахадаа, багша бүхэн


